
· Concelleiros e Concelleiras de Santiago de Compostela e Cambados

· Familiares de Francisco Asorey

· Miñas Donas, meus Señores,
A figura de Francisco Asorey á que hoxe  homenaxeamos está fondamente unida á historia de Compostela, cidade na que quixo vivir desde o ano 1918 ata a sua morte, e que o distinguíu como Fillo Adoptivo, acolléndoo, ademáis, neste Panteón de Galegos Ilustres.

Escultor Anatómico da Facultade de Medicina, Profesor da Escola de Artes e Oficios, e traballador infatigable nos dous talleres de Caramoniña e de Santa Clara, onde labróu algunhas das mellores tallas da escultura contemporánea, como a de San Francisco que preside en Santiago a entrada do convento do mesmo nome, o triple capitel do hotel Compostela, ou o Códeo Compostelano que representa a típica figura dun estudante na nosa cidade.
Nun momento no que as ideas formalistas conforman o mundo artístico, Francisco Asorey encarna ó través da súa escultura o concepto de identidade, é dicir, das sensacións máis fondas e máis afectivas. A comezos do século XX percorre  Europa  unha   corrente   de   afirmación  dos  pobos 
cuios alicerces fórxanse coa presenza dunhos rasgos propios colectivos o suficientemente característicos fronte aos demáis. 

Na afirmación destas ideas o arte convírtese nun  vehículo esencial de esas sinais de identidade, polo que adquire unha singularidade e conciencia que lle leva a posuir a súa su propia escola.

Pois ben, Asorey é o artista que crea unha escultura galega con estas sinais específicas e que lle permitiron con toda xustiza ser recoñecido como o creador con máis orixinalidade e forza na España do primeiro tercio do século XX.

Esta identidade non só se crea a través dunhos rasgos meramente físicos, senon que os psicológicos tecerán o sentido máis fondo das obras: a relixiosidade, a saudade e o sentimento, fixan o concepto do galego e o galego ata transformalo en sinais de identidade cultural.

Para Asorey, quen millor encarna este concepto de cultura é a muller. Nas súas obras ela define o máis fondo de sentir o galego, pois é a verdadeira protagonista que simboliza a Galicia e a súa espiritualidade, sempre enraizada nunha secular relixiosidade  envolta nas brétemas da soidade e a  nostalxia, reflexos permanentes en cada unha das súas esculturas que souberon ser referencia máis aló dos innegables valores plásticos sobradamente recoñecidos. 

A pegada de Asorey pervive en todas as cidades e pobos de Galicia, en cidades de España e en América, e merece o recoñecemento neste ano dedicado á súa persoa. Este sinxelo acto de hoxe en Bonaval é o primeiro dunha cobizosa programación cultural que se desenvolverá nos vindeiros meses para lembrar a figura excepcional do artista e dar a coñecer a súa vida e a súa gran obra.

Moitas grazas.

